
Straitéis chun Eangach

Leictreachais na hÉireann 

a Fhorbairt le bheith

Inbhuanaithe agus

Iomaíoch Amach Anseo



Is cuideachta faoi úinéireacht an Stáit é EirGrid agus is é an tOibreoir
Córais Tarchurtha (TSO) leictreachais neamhspleách in Éirinn é agus is é
an tOibreoir Margaidh don chóras trádála leictreachais mórdhíola. Is é 
ról EirGrid na seirbhísí ardcháilíochta cónaisc, tarchuir agus margaidh a
sholáthar do ghineadóirí, do sholáthróirí agus do chustaiméirí a úsáideann
an córas leictreachais ardvoltais. Táimid freagrach as infrastruchtúr eangaí
atá riachtanach chun tacú le forbairt gheilleagar na hÉireann a chur ar
bun, chomh maith le hEangach na hÉireann a cheangal le hEangach na
hEorpa. Bíonn ról lárnach ag EirGrid le hoibriú an Mhargadh Leictreachais
Aonair (SEM) a dhéanann froirthearal ar oileán na hÉireann.

IS É MISEAN EIRGRID CÓRAS
TARCHUIR SÁBHÁILTE, SLÁN,
TÍOSACH AGUS ÉIFEACHTACH 
A FHORBAIRT, A CHOTHABHÁIL
AGUS A OIBRIÚ IN ÉIRINN. 

Tá athruithe neamhghnácha tagtha ar mhargaí leictreachais domhanda le blianta
beaga anuas, de réir mar atá athrú aeráide agus áirithiú fhuinnimh chun tosaigh maidir
le riachtanais bheartais sa bhaile, san Eoraip agus ar fud an domhain. 

Is dócha go leanfaidh na saincheisteanna sin ag cur brú a bhíonn ag ardú chostas
breoslaí iontaise agus dá réir sin caithfear gníomhú i mbeartas fuinnimh. Is cuid
ríthábhachtach í Straitéis Forbartha Eangaí EirGrid, GRID25, maidir le riachtanais
leictreachais na hÉireann a dhaingniú don todhchaí trí sholáthairtí cumhachta níos
inbhuanaithe, níos iomaíche agus níos éagsúla agus níos daingne a éascú mar thacaíocht
d’fhorbairt eacnamaíoch agus shóisialta agus d’imlonnú fuinnimh inathnuaite. 

Leis an Straitéis, nuair a chuirfear i bhfeidhm go hiomlán í, beidh ardán ar fáil le go
bhféadfaidh gach réigiún in Éirinn in ann leas a bhaint as ár n-acmhainní fuinnimh
inathnuaite flúirseacha agus cuirfear leictreachas glan ar fáil ar phraghas iomaíoch 
do theaghlaigh, do ghnóthaí agus do thionscail ardteicneolaíochta nua. 

Cuireann GRID25 leis an infheistíocht mhór atá déanta cheana inár líonra tarchurtha
agus cuireann sé i dtreo córas leictreachais sinn atá cliste agus ceannródaíoch. Táimid
ag leathnú an líonra sin trína cheangal le hEangach na Ríochta Aontaithe agus le
hEangach na hEorpa in am trátha. Cuirfidh sé sin ar a gcumas a bheith rannpháirteach i
margadh na hEorpa agus éascóidh sé allmhairiú agus onnmhairiú leictreachais araon. 

Bhí torthaí an staidéir Uile-Oileánda ceannródaíoch, lena léirítear go bhféadfaimid
40% ar an laghad de leictreachas inathnuaite a bheith inár gcóras faoi 2020 má
fhorbraímid ár nEangach ar shlí chliste, mar fhaisnéis do GRID25.  Cabhróidh an leibhéal
sin de sholáthairtí inathnuaite linn ár spriocanna baile a bhaint amach agus tacaíocht a
thabhairt do spriocanna an Aontais Eorpaigh maidir le hathrú aeráide faoin mbliain 2020.
Ach é sin ráite agus muid ag forbairt infrastructúir a mhairfidh achar fada, caithfimid a
bheith airdeallach faoin todhchaí nuair a chaithfear líon astaíochtaí níos mó a laghdú
agus nuair a d’fhéadfadh nach mbeadh soláthar breoslaí iontaise chomh daingean. 

Tá EirGrid ag tabhairt faoin dúshlán, thar ceann gnóthaí agus tomhaltóirí na hÉireann,
líonra a bheidh oiriúnach don 21ú Aois a thógáil. Is é sin an chéad chéim ríthábhachtach
a bheadh le tógáil ag Éirinn lena chinntiú go mbeadh sí mar cheannródaí domhanda
maidir le fuinneamh glan a tháirgeadh.  Má éiríonn linn ár nEangach a fhorbairt i gceart,
tabharfaidh sé sin muinín d’fhorbróirí eile infheistíocht a dhéanamh i bpoist agus sna
monarchana a bheidh mar threallús ag ár dtodhchaí. Cinnteofar, leis an Eangach a
bheidh á cur ar fáil le GRID25 ár n-aistriú chuig geilleagar ísealcharbóin. 

Is comhfhiontar é GRID25 a chur ar fáil agus is gá do gach geallsealbhóir,  lena 
n-áirítear fiontair, pobail áitiúla agus na réigiúin, oibriú le chéile.  Táim muiníneach 
go n-éireoidh linn má oibrímid le chéile.

RÉAMHFHOCAL
ÓN AIRE CUMARSÁIDE, FUINNIMH 
AGUS ACMHAINNÍ NÁDÚRTHA,   

EAMON RYAN, T.D.

Eamon Ryan, T.D.
An tAire Cumarsáide, Fuinnimh agus Acmhainní Nádúrtha 

Tá EirGrid ag
tabhairt faoin
dúshlán, thar
ceann gnóthaí
agus tomhaltóirí
na hÉireann,
líonra a bheidh
oiriúnach don 21ú
Aois a thógáil. 

LE GRID25, CUIRTEAR AR CHUMAS NA RÉIGIÚN ÉAGSÚIL 
A BPOITÉINSEAL A FHORBAIRT CHUN TIONSCAIL NUA
ARDTEICNEOLAÍOCHTA A MHEALLADH AGUS CHUN 
FREASTAL DO MHÉADÚ DAONRA.
Gan é, ní dócha go lonnódh tionscail ardteicneolaíochta, 
a bhfuil soláthar fuinnimh slán ar ardchaighdeán uathu, 
i réigiúin nach mbeadh soláthar leordhóthanach iontu. 

■ 33% de thomhaltas
leictreachais a bhaint amach 
le fuinneamh inathnuaite;

■ 40% de thomhaltas a fháil 
ó fhoinsí inathnuaite. 

Léiríonn an léaráid seo a leanas
dáileadh réigiúnach measta chumas
na giniúna inathnuaite.

Giniúint thraidisiúnta
Má fhaightear 40% den leictreachas a
úsáidtear ó ghiniúint inathnuaite,
caithfear 60% dá bhrí sin a fháil ó
ghiniúint “thraidisiúnta” neamh-
inathnuaite nó trí allmhairiú ó thar lear.
Ós rud é go meastar gur as gaoth
inathnuaite is mó a bhainfear úsáid
don phortfóilió inathnuaite, caithfidh
an méid cumais ó ghiniúint
thraidisiúnta a bheith leordhóthanach
le soláthar cumhachta iontaofa a
chinntiú do na huaireanta a mbíonn
aschur ó ghiniúint ghaoithe íseal.

Foráiltear in GRID25 do raon
cásanna Giniúna Traidisiúnta arna
suíomh i ngar do:

• phríomhchalafoirt;

• láithreáin stáisiúin atá ann
cheana féin;

• nóid láidre tarchurtha.

Idirnascadh 
Cuirfear nasc 500 MW le hEangach 
na Ríochta Aontaithe ar fáil leis an
tionscadal idirnasctha Thoir-Thiar 
atá á chur chun cinn ag EirGrid faoi
láthair. Is dócha go mbunófar
idirnascaire amháin eile ar a laghad
ón gcóras seo chuig córas eischósta
eile, leis an mBreatain nó leis an
bhFrainc, faoin mbliain 2025.
D’fhéadfadh go mbeadh cás ann
tionscadail idirnasctha bhreise a
bheith ann má bhíonn treá níos mó 
i gceist le foinsí inathnuaite. 

Déanfar soláthar le GRID25,
d’idirnascairí breise feadh chósta an
oirdheiscirt nó an deiscirt mar gurb iad
sin na réigiúin is dóchúla d’idirnascairí
chun nascadh leis an gcóras. 

D’fhéadfadh ról tábhachtach a
bheith ag na hidirnascairí sin maidir le
margadh fuinnimh na hÉireann a
dhéanamh idirnáisiúnta agus maidir
leis na leibhéil arda mheasta de
ghiniúint inathnuaite a éascú trí
ghiniúint bhreise a onnmhairiú nuair a
bhíonn ascur ó ghiniúint inathnuaite
ard agus cumhacht a allmhairiú nuair
a bhíonn an chumhacht íseal. 

02FÍS



le bheith Inbhuanaithe agus Iomaíoch Amach Anseo 19

Teastaíonn cumas eangaí breise
Tá an Eangach Tarchurtha in Éirinn

comhdhéanta de chiorcaid agus
trealamh ag trí leibhéal voltais 400
kV, 220 kV agus 110 kV. Is leis an
líonra 400 kV agus an líonra 220 kV
atá níos forleithne a iompraítear bulc-
chumhacht timpeall na tíre den chuid
is mó. 

Tugadh isteach an líonra 220 kV don
chéad uair go luath sna 1960idí agus
tógadh an líonra 400 kV go luath sna
1980idí. Is beag an t-athrú atá déanta
ar an líonra bulc-chumhachta sin ó lár
na 1980idí cé go bhfuil méadú breis
agus 150% tagtha ar éileamh sa
tréimhse chéanna agus mar gheall air
sin is beag an cumas atá ann d’fhorás
breise.  Ciallaíonn na sreabha
cumhachta measta ar an gcóras atá ag
dul i méid, go gcaithfear cumas an
chórais bulc-tharchurtha a dhúbailt
idir seo agus an bhliain 2025. 

Is iad seo a leanas na
príomhfhachtóirí lena mbeidh
cumhacht ag sreabhadh agus a
bheidh mar threallús ag infheistíocht
san Eangach amach anseo: 

■ Leibhéil éilimh níos airde, suas
go dtí an éileamh réamh-
mheasa uasta de 60% a
dháiltear trí gach uile réigiún
agus é sin san áireamh; 

■ Leibhéil chumais giniúna
inathnuaite ardaithe go mór; 

■ Suíomh gineadóirí thraidisiúnta
nua agus leibhéil aschuir; 

■ Pointe nasctha idirnascairí
breise agus leibhéil aistrithe.  

Is gá an líonra 110 kV, lena dtugtar
cumhacht ó na bulclíonraí go bailte
aonair agus ualaí móra, a uasghrádú
go mór chomh maith.

Riachtanais mheasta forbartha eangaí
Léirítear an méid forbartha
infrastruchtúir a theastaíonn chun 
an Eangach a neartú leis na nithe 
seo a leanas1. 

■ Teastóidh tuairim is 1,150 km 
de chiorcaid nua. Léiríonn sé sin
méadú tuairim is 20% ar fhad
iomlán an líonra atá ann cheana
féin. Teastóidh 800 km de sin a
bheith ag 220 kV nó níos airde;
teastóidh an 350 km eile a
bheith ag 110 kV. Chomh maith
leis na ciorcaid sin, beidh
tuilleadh ag teastáil chun go
leor de na gineadóirí nua a
nascadh leis an Eangach;

■ Teastóidh 2,300 km den líonra
tarchurtha atá ann cheana féin a
uasghrádú chun tuilleadh cumais
a chur ar fáil. Tá 1,100 km nó 70%
den líonra 220 kV agus 1,200 km
den líonra 110 kV atá ann cheana
féin san áireamh ansin. 

Tá roinnt roghanna teicniúla ann
chun an méadú sin a bhaint amach i
gcumas an líonra. Déantar iad sin a
phlé tuilleadh in Aguisín A, “Roghanna
Teicniúla d’Fhorbairt Eangaí”. 

Léiríonn an leibhéal sin tógála agus
uasghrádaithe athrú mór ar scála na
forbartha infrastruchtúir ó leibhéil an
lae inniu agus beidh dúshláin mhóra i
gceist leis dóibh sin go léir a mbeidh
baint acu lena chur ar fáil. 

Tríd is tríd, nuair a bhíonn línte atá
ann cheana féin á n-uasghrádú,
caitear na línte a bhaint as seirbhís do
thréimhsí fada chun athruithe a
dhéanamh ar sheoltóirí agus/nó ar na
struchtúir a bhíonn mar thacaíocht
acu.  Is é an chúis go bhfuil línte á n-
uasghrádú ná go bhfuil níos mó

1 Níl an clár forbartha reatha arna shonrú sa Phlean Forbartha Tarchurtha 2007-2011 sna figiúirí sin, ná aon
idirnascairí nua, ná na ciorcaid a theastóidh chun stáisiúin ghiniúna nua, idir stáisiúin inathnuaite agus
stáisiúin thraidisiúnta, a nascadh leis an Eangach. 

03RIACHTANAIS EANGAÍ
AMACH ANSEO 

Bainfimid cumas
méadaithe amach
gan ach méadú
20% a chur le fad
iomlán an líonra
trí phleanáil 
chun cinn. 

cumhachta ag iarraidh dul tríothu ná
mar atá siad in ann a láimhseáil leis 
an gcumas atá acu faoi láthair.
Cuirfidh iad a bhaint as seirbhís lena
n-uasghrádú brú mór ar oibritheacht,
iontaofacht agus éifeachtúlacht an
chórais cumhachta. Beidh ar EirGrid
modhanna níos nuálaíocha a fhorbairt
maidir le huasghrádú chun teorainn 
a chur leis an tionchar a bhíonn ar
chustaiméirí, i dtéarmaí costas agus
áirithiú soláthair. 

Beidh a dhúshlán féin ag baint le
800 km de línte 220 kV agus línte 
400 kV a thógáil. In go leor cásanna,
caithfidh an cumas nua a chuirfear ar
fáil leis na línte sin a bhieth ann sula
bhféadfar roinnt de na línte atá ann
cheana féin a uasghrádú. Caithfimid
bealaí a fháil chun dul níos tapúla trí
na céimeanna éagsúla pleanála agus
tógála chun córas a chur ar fáil lena
mbeifear in ann glacadh le méideanna
móra de ghiniúint inathnuaite agus 
de ghiniúint thraidisiúnta. 

03RIACHTANAIS EANGAÍ AMACH ANSEO 

Le GRID25, cuirfear líonra tarchurtha
éifechtúil ar fáil d’fhorbairt shóisialta
agus eacnamaíochta na hÉireann.
Beidh an cumas riachtanach ann chun
na leibhéil chumhachta a mheastar a
theastóidh amach anseo a iompar ó
ghineadóirí inathnuaite, ó ghineadóirí
traidisiúinta agus ó idirnascairí chuig
na cathracha agus na bailte agus na
tithe a dteastaíonn cumhacht uathu. 

Úsáidfimid modhanna
sárchleachtais agus modhanna
nuálaíocha idirnáisiúnta chun an
cumas tarchurtha riachtanach a chur
ar fáil. Beidh níos mó roghanna
teicneolaíochta ar fáil chun GRID25 a
chur i bhfeidhm de réir mar a rachfar 
i mbun Taighde agus Forbartha.
Beimid forghníomhach maidir le
teicneolaíochtaí nua a fhiosrú agus
maidir le glacadh le teicneolaíochtaí
nua agus beidh aird chuí ar chostas
agus éifeachtacht na teicneolaíochta. 

Tógfar línte tarchurtha nua ag 400 kV
agus ag 110 kV. Tá sé níos éifeachtaí

dul i mbun tógála ag 400 kV ná 220 kV
agus leis sin cuirtear cumas níos fearr
ar fáil chun cumhacht a iompar. Nuair a
thógtar ciorcad amháin 400 kV,
seachnaítear an gá an iliomad línte 220
kV a thógáil agus dá bhrí sin tá níos lú
de thionchar fadtéarmach aige sin ar
an gcomhshaol agus ar phobail áitiúla. 

San fhadtéarma, d’fhéadfadh sé a
bheith níos oiriúnaí an líonra 220 kV a
uasghrádú go líonra 400 KV ar na
cúiseanna céanna, éifeachtúlacht
agus cumas. Scrúdóimid gach cás de
réir mar a bhíonn gá le huasghrádú,
agus breithneoimid an rogha seoltóir
le cumas níos airde a úsáid ag 220 kV
nó atógáil a dhéanamh ag 400 kV.

Cothromaíocht a fháil 
Tá EirGrid faoi cheangal reachtúil
cothromaíocht a bhaint amach idir
seirbhísí tarchurtha iontaofa agus an
costas don custaiméir deiridh agus an
tionchar a bheidh ag infrastruchtúr
tarchurtha ar an gcomhshaol. 

04AN STRAITÉIS
FORBARTHA EANGAÍ 

Tógfar línte nua
bulctharchurtha
ag 400 kV. Nuair
a thógtar ciorcad
amháin 400 kV,
seachnaítear an
gá an iliomad
línte 220 kV a
thógáil agus dá
bhrí sin tá níos 
lú de thionchar
fadtéarmach 
aige sin ar an
gcomhshaol agus
ar phobail áitiúla.  

Éiríonn le GRID25 cothromaíocht a
choinneáil idir costais, iontaofacht
agus tionchar comhshaoil. Scrúdaítear
ann iomláine na bhforbairtí agus
breithnítear glacadh sóisialta ar
phraghas inacmhainne i gcomhthéacs
na forbartha ar an líonra foriomlán san
fhadtéarma. Go háirithe, déanfaimid
iarracht glanfhad na línte nua a
thógfar i réigiún a íoslaghdú trí 
roinnt tionscnamh:

■ Bainfimid úsáid as an líonra atá
ann cheana féin nuair is féidir
chun tógáil ciorcad nua lastuas
a sheachaint. Bíonn sé níos
costasaí in go leor cásanna an
líonra a bhíonn ann cheana féin
a úsáid seachas ciorcaid nua a
thógáil agus is lú an tionchar a
bhíonn ag an Straitéis ar an
gcomhshaol; 

■ Beimid ag iarraidh línte atá ann
cheana féin a uasrátáil trí
sheoltóir ar chumas níos airde a
úsáid nuair is cuí. Is éard a
bheadh i gceist de ghnáth agus
cineálacha seoltóirí traidisiúnta
á n-úsáid ná go mbeadh na túir
nó na cuaillí a bheadh mar
thacaíocht acu á modhnú nó á
dtabhairt anuas agus á n-athrú.
Bheadh iarmhairtí
tromchúiseacha ar áirithiú
soláthair nuair a bheadh
briseadh cumhachta ann dá
ndéanfaí athrú lena mbainfeadh
briseadh cumhachta ciorcaid
fada de bhliain amháin nó níos
mó. Dá bhrí sin, bainfimid úsáid
as seoltóirí nua ardchumais
éadroma de réir mar a bhíonn
siad ar fáil ar bhonn tráchtála
agus nuair is féidir chun an gá
le hathruithe móra struchtúrtha
a sheachaint agus chun
saincheisteanna áirithithe a
íoslaghdú; 

■ Sa chás nach bhféadfaí an
méadú ar chumas a theastódh a
chur ar fáil le seoltóir nua a
oibriú ag an voltas céanna,
breithneoimid an ciorcad a
uasghrádú go voltas níos airde; 

■ Nuair is cuí, breithneoimid
ciorcadlíne dhúbailte a chur in
ionad líne atá ann cheana féin
chun an cumas breise a chur ar
fáil. Is rogha é sin atá níos
costasaí agus níl sé chomh
hiontaofa le dhá líne ar leithligh
a bheith ann, ach seachnaítear
líne nua a thógáil ar bhealach 
ar leithligh; 

■ I roinnt imthosca teoranta,
cuirfimid ciorcaid 110 kV
roghnaithe faoi thalamh chun an
tionchar a bheadh ar thógáil nua
i réigiún a íoslaghdú.
Breithneofar é sin i limistéir a
bhfuil plódú forbartha uirbí, an
iliomad línte lastuas, limistéar
uisce sách leathan nó limistéar
áilleachta nádúrtha uathúil
iontu. Ní mholfaí réiteach 110 kV
faoi thalamh i gcásanna nach
mbeadh an talamh oiriúnach
mar gheall ar an mbaol don
chomhshaol nó mar gheall ar
dheacrachtaí tógála; 

■ Scrúdóimid an poitéinseal chun
teicneolaíocht HVDC a úsáid
d’fheidhmeanna cuí mar go 
leor cumhachta a iompar thar
achair fhada; 

■ Breithneoimid cé chomh cuí is a
bheadh leagan amach nua ar
thúir agus bearta maolaithe eile
arna léiriú sa tuarascáil a d’iarr
an Rialtas agus a eisíodh le
déanaí maidir le fiúntas línte
tarchurtha leictreachais lastuas
i gcomparáid le cáblaí faoi
thalamh “The Comparative
Merits of Overhead Electricity
Transmission Lines Versus
Underground Cables” chun an
dearbhthionchar  agus an
tionchar a bheadh ag
infrastruchtúr riachtanach ar 
an tírdhreach a íoslaghdú.
Cuirfimid an Straitéis Náisiúnta
Tírdhreacha san áireamh freisin
nuair a fhoilseofar í. 

04AN STRAITÉIS FORBARTHA EANGAÍ 

AN CAITEACHAS ATÁ BEARTAITHE DE RÉIR AN RÉIGIÚIN 

an tiarthuaisceart 
   €750m

an toirthuaisceart 
€300m

  an tiarthar 
€315m

lár na tíre
€310m

an tiardheisceart  
€730m

an toirdheisceart 
€830m      

an toirthear 
€800m

Tá an gréasán roinnte i seacht réigiún ag Eirgrid. Tabhair faoi deara gur
léarscáileanna léiritheacha amháin iad seo. Beidh gach ceantar agus
réigiún in Éirinn clúdaithe ag GRID25.

05DEARCADH RÉIGIÚNACH  

Tá an limistéar seo thar a bheith
saibhir ó thaobh acmhainní fuinnimh
inathnuaite ón ngaoth agus ón
bhfarraige. Leis an bpíblíne gáis atá
beartaithe, lena nascfar tobar gáis na
Coiribe amach ó Mhaigh Eo le Gaillimh,
beidh deis do ghiniúint ghásdóiteach
feadh bhealach na píblíne. 

Is líonra 110 kV atá i bhformhór an
líonra tarchurtha san Iarthuaisceart, tá
líonra beag 220 kV ann agus níl aon
líonra 400 kV sa réigiún. Tá dhá
chiorcad 110 kV ann a nascann córais
tarchurtha Thuaisceart Éireann agus
na hÉireann, Leitir Ceanainn chuig an
Srath Bán agus Corraclassy go hInis
Ceithleann. Leo sin, cuirtear tacaíocht
chúltaca ar fáil idir codanna laga den
dá chóras. 

Príomhfhorbairtí 
Meastar go dtiocfaidh méadú suas le
60% ar éileamh sa réigiún faoin mbliain
2025. Meastar go mbeidh suas le 691
MW de ghiniúint ón ngaoth i Limistéar
A (Dún na nGall), le 880 MW agus 269
MW i Limistéir B (Maigh Eo/Gaillimh)
agus C (Liatroim/Ros Comáin) faoi
seach. Meastar freisin go mbeidh suas
le 240 MW de thonnghiniúint agus 31
MW de ghiniúint gaoithe eischósta i
Limistéar B chomh maith. Mura
bhforbrófar teicneolaíochtaí farraige ar
shlí leordhóthanach do dháileadh ar
scála mór den sórt sin faoin mbliain
2025, cibé cúis a bheadh leis sin,
d’fhéadfadh teicneolaíochtaí
inathnuaite nua níos sean-bhunaithe
mar giniúint ón ngaoth, an cumas
líonra a d’fhéadaí a inchur ina leith 
a úsáid.

Beidh na nithe seo a leanas san
áireamh i bhforbairt eangaí sa réigiún: 

€750m

Buntáistí 

■ Beidh an tOirthuasiceart 
in ann a bheith ina ghlan-
onnmhaireoir cumhachta
chuig an gcuid eile den
oileán, agus dá bhrí sin ní
bheifear ag brath an oiread
ar ghiniúint lasmuigh 
den réigiún;  

■ Éascófar forás nasc giniúna
inathnuaite sa réigiún leis
na pleananna; 

■ Freastalófar ar thionscal
agus meallfar tionscal
amach anseo leis an
soláthar cumhachta
méadaithe. 

Iarmhairtí i gcás nach
ndéanfar gníomh 

■ Ní bheidh aon chumas 
ag an líonra freastal ar
chustaiméirí nua faoin dara
leath de na deich mbliana
atá amach romhainn agus
titfidh iontaofacht an
tsoláthair do chustaiméirí
a bheidh ann go mór faoi
bhun ghnáthchaighdeáin
idirnáisiúnta; 

■ Ní bheidh a dhóthain
cumais ag an líonra le go
bhféadfar tuilleadh
ginniúna inathnuaite a
cheangal; ós rud é gur
réigiún saibhir ó thaobh
ábhar inathuaite de é
réigiún an iarthuaiscirt,
beidh drochthionchar aige
sin ar chumas na hÉireann
a spriocanna inathnuaite 
a bhaint amach agus ar 
a soláthairtí fuinnimh
inbhuanaithe
fadtéarmacha.

infheistíocht iomlán
mheasta i Réigiún an
Iarthuaiscirt le GRID25 

■ Infheistíocht bhreise de
thuairim is €750m chun
beagnach 700 km den líonra atá
ann cheana féin a uasghrádú
agus ciorcaid nua a thógáil; 

■ An líonra 220 kV a shíneadh
chomh fada le Sligeach, atá ar
siúl cheana féin;  

■ Atreisiú 110 kV idir na Cealla
Beaga (stáisiún na Binne Báine)
agus Leitir Ceanainn agus
Bealach an Doirín (an stáisiún
ag an Tóin Rua) agus Caisleán
an Bharraigh; 

■ Forbairt mhór infrastruchtúir ó
Mhaigh Eo chuig an
bpríomhchóras bulctharchurtha
sa chuid thoir den réigiún; 

■ Líonraí Dhún na nGall agus
Thuaisceart Éireann a
chomhtháthú tuilleadh. 

TÁ SÉ RÍTHÁBHACHTACH GO MBEADH AN
TINFRASTRUCHTÚR SOLÁTHAIR LEICTREACHAIS
AG ÉIRINN LENÁR BHFORÁS EACNAMAÍOCHTA 
A CHINNTIÚ AGUS CHUN ÁR NIOMAÍOCHAS 
A UASMHÉADÚI.
Gan GRID25, ní bheadh ar chumas an chórais chumhachta
ráthaíocht a thabhairt go mbeadh soláthar ar fáil i gcónaí 
ná go mbeifí iomaíoch sa mhargadh.

Tá roinnt poitéinsil ag an réigiún seo
do ghiniúint ghaoithe ón bhfarraige
agus tá ardphoitéinseal ann do
ghiniúint ghaoithe eischósta. 

Roinneann an limistéar seo teorainn
le Tuaisceart Éireann, rud a chuireann
tábhacht mhór leis an réigiún agus leis
an idirnascaire a rithfidh tríd maidir
leis an Margadh Leictreachais Aonair
Uile-Oileánda. Leis an líonra
tarchurtha 220kV agus an líonra
tarchurtha 400kV atá beartaithe don
réigiún, cuirtear agus cuirfear conaire
cumhachta láidir ar fáil idir Baile Átha
Cliath agus Béal Feirste. 

Téann píblíne gáis ardchumais idir
Baile Átha Cliath agus córas gáis
Thuaisceart Éireann, lena dtugtar deis
do ghiniúint ghásdóiteach san
oirthuaisceart. 

Príomhfhorbairtí 
Mhéadaigh éileamh sa réigiún tuairim
is 55% idir 1995 agus 2005. Meastar
go mbeidh méadú 60% breise ar an
éileamh sin faoin mbliain 2025.
Meastar go mbeidh giniúint ghaoithe
suas le 145 MW i Limistéar A agus
giniúint ghaoithe eischósta 125 MW i
Limistéar B san áireamh ar cheangail
ghiniúna inathnuaite.  

Beidh na nithe seo a leanas san
áireamh i bhforbairt eangaí sa réigiún:

■ Infheistíocht bhreise de
thuairim is €300m sa réigiún; 

■ An tIdirnascaire Thuaidh-Theas
(400 kV) a cheanglóidh Dún na
Rí sa Chabhán le Turleenan i
dTír Eoghain; 

■ Ciorcad nua 400 kV ó Fhearann
na Coille i gCo. Na Mí go Dún an
Rí sa Chabhán; 

■ Ciorcaid chumhachta idir réigiún
an Iarthuaiscirt agus réigiún an
Oirthuaiscirt a neartú, a
éascóidh sreabha cumhachta;  

■ Atreisiú na líonraí 110 kV a
thugann soláthar chuig an
gCabhán agus Muineachán; 

■ Uasghrádú tuairim is 240 km
den líonra tarchurtha atá ann
cheana féin. 

€300m

Buntáistí 

■ Cuirfear toilleadh
fadtéarmach ar fáil idir
córais Thuaiscart Éireann
agus Phoblacht na
hÉireann leis an
idirnascaire Thuaidh-Theas
agus leis an líne idir
Fearann na Coille agus Dún
na Coille agus cinnteofar
áirithiú soláthair chuig
réigiún an Oirthuaiscirt;  

■ Déanfar soláthar do
mhéadú mór ar éileamh
leictreachais sa réigiún; 

■ Beidh níos mó deiseanna
ann chun fuinneamh
inathnuaite a chur ar fáil sa
réigiún; 

■ Beidh níos mó deiseanna
ann do theicneolaíochtaí
gásdóiteacha.

Iarmhairtí i gcás nach
ndéanfar gníomh 

■ Ní bheidh aon chumas 
ag an líonra freastal ar
chustaiméirí nua laistigh
de roinnt blianta agus
titfidh iontaofacht an
tsoláthair do chustaiméirí
a bheidh ann go mór faoi
bhun ghnáthchaighdeáin
idirnáisiúnta; 

■ Ní bheidh an líonra
leordhóthanach le go
bhféadfar an margadh
Uile-Oileánda a fheidhmiú
go héifeachtach, rud a
chiallaíonn nach mbainfidh
custaiméirí tairbhe as an
leictreachas is saoire a
bheidh ar fáil; 

■ Ní bheidh aon chumas ag
an líonra le go bhféadfar
tuilleadh ginniúna
inathnuaite a cheangal; 
ní bheidh deis ag Éire 
mar sin leas a bhaint 
as a hacmhainní gaoithe
eischósta agus beidh
drochthionchar aige ar
chumas na hÉireann a
spriocanna inathnuaite 
a bhaint amach agus ar 
a soláthairtí fuinnimh
inbhuanaithe
fadtéarmacha.

infheistíocht mheasta
iomlán i Réigiún an
Oirthuaiscirt le GRID25 

Tá acmhainní nádúrtha ar fáil 
sa réigiún seo le haghaidh
teicneolaíochtaí gaoithe agus farraige.
Tá hidrileictreachas á tháirgeadh
cheana féin ar Inbhear na Sionainne. 

Tá stáisiúin chumhachta ar scála
mór cheana féin sa cheantar i
dTairbeart, i nGob na Muine agus i
dTíne agus téann píblíne tarchurtha
gáis ó Ghaillimh go Luimneach a
ritheann i ngar do roinnt suíomh a
d’fhéadfadh a bheith oiriúnach do
thionscadail ghiniúna ghásdóiteacha. 

Tá ciorcaid 400kV, 220kV agus
roinnt ciorcad 110kV sa réigiún. 

Príomhfhorbairtí 
Meastar go n-ardóidh buaic-éileamh
ar leictreachas 60% faoin mbliain
2025 (measadh é sin sa bhliain 2007).
Meastar go mbeidh suas le 440 MW
de ghiniúint ghaoithe agus 75 MW de
thonnghiniúint sa réigiún. 

Beidh na nithe seo a leanas san
áireamh i bhforbairt eangaí sa réigiún: 

■ Infheistíocht bhreise de
thuairim is €315m sa líonra
tarchurtha réigiúnach;

■ Líonraí uasghrádaithe ag
tabhairt soláthair do na hionaid
mhóra uirbeacha, Inis agus
Luimneach; 

■ Breis agus 250 km de líonraí atá
ann cheana féin a uas-rátáil
chun sreabha cumhachta le
cumas níos airde a éascú agus
conairí atá ann cheana féin a
úsáid nuair is féidir; 

■ An cumas tarchurtha thar
Inbhear na Sionainne a neartú. 

Buntáistí 

■ Soláthar á dhéanamh do
mhéadú mór ar éileamh
amach anseo; 

■ Féadfar acmhainní
inathnuaite ón ngaoth
agus ó thonnta a fhothú
isteach san Eangach
Leictreachais Náisiúnta.  

Iarmhairtí i gcás nach
ndéanfar gníomh

■ Ní bheidh aon chumas ag
an líonra freastal ar
chustaiméirí nua laistigh
de roinnt blianta agus
titfidh iontaofacht an
tsoláthair do chustaiméirí a
bheidh ann go mór faoi
bhun ghnáthchaighdeáin
idirnáisiúnta laistigh de na
cúig nó deich mbliana atá
amach romhainn; 

■ Ní bheidh aon chumas ag
an líonra le go bhféadfar
tuilleadh ginniúna
inathnuaite a cheangal;
beidh drochthionchar aige
sin ar chumas na hÉireann
a spriocanna inathnuaite a
bhaint amach agus ar a
soláthairtí fuinnimh
inbhuanaithe
fadtéarmacha. 

€315m infheistíocht iomlán
mheasta i Réigiún an
Iarthair le GRID25 

Tá poitéinseal ag an réigiún seo do
leibhéil arda giniúna traidisiúnta mar
thoradh ar an eangach gáis atá ann
cheana féin agus mar gheall go
bhfuiltear chomh gar do Chalafort
Bhaile Átha Cliath. Tá acmhainní
gaoithe teoranta den chuid is mó do
shuímh eischósta. Tá stáisiúin
ghiniúna theirmeacha ar scála mór ag
an bPoll Beag, ag an bPort Thuaidh, i
mBaile an Huntaigh agus ar an mBaile
Gaelach agus tá taiscshaoráid
phumpála ag Cnoc an Turlaigh i gCill
Mhantáin. 

Teastóidh forbairt mhór ón líonra
220 kV laistigh de Bhaile Átha Cliath
agus ón líonra 220 kV agus 400 KV a
nascann réigiún an Oirthir leis an
gcuid eile den oileán chun an sreabh
cumhachta chuig an réigiún agus ón
réigiún a mhéadú agus chun freastal
d’allmhairiú agus d’onnmhairiú
cumhachta amach anseo tríd an
idirnascaire idir Éire (Fearann na
Coille, Co. na Mí) agus an Bhreatain
Mhór (Deeside, an Bhreatain Bheag),
a bhfuil sé beartaithe é a bheith i
bhfeidhm i rith na bliana 2012. 

Príomhfhorbairtí 
Meastar go mbeidh ardú breis agus

80% ar éileamh ar leictreachas i
réigiún an Oirthir faoin mbliain 2025
agus go mbeidh sin mar 30%
d’éileamh an oileáin. Meastar go
gceanglófar suas le 240 MW de
ghiniúint ghaoithe leis an Eangach sa
réigiún sin. 

Beidh na nithe seo a leanas san
áireamh i bhforbairt eangaí sa réigiún:

■ Infheistíocht bhreise de
thuairim is €800m trí thuairim
is 450 km den líonra atá ann

cheana féin a uasghrádú agus
ciorcaid nua a thógáil; 

■ An líonra isteach sa réigiún agus
amach as an réigiún a neartú le
go bhféadfar freastal don
éileamh trí ghineadóirí
inathnuaite suite den chuid is
mó in iarthar na tíre; 

■ An líonra lena bhfreastalaítear
d’ualach Bhaile Átha Cliath a
neartú; 

■ Forbairt a dhéanamh le go
bhféadfaidh sreabha thuaidh-
theas gabháil thar an líonra lena
bhfreastalaítear ar ualach
Bhaile Átha Cliath; 

■ Stáisiúin nua 220 kV a thógáil
agus a cheangail i dtuaisceart
agus in Iarthar Bhaile Átha
Cliath chun freastal ar na
forbairtí sna ceantair sin atá ag
méadú go tapa; 

■ An líonra a atreisiú chun freastal
ar fhorás láidir i gCill Dara agus
i dTuaisceart Chill Mhantáin.

Buntáistí 

■ Le feabhsúcháin,
cinnteofar áirithiú soláthair
chuig an réigiún; 

■ Infrastruchtúr a
mheallfaidh tionscail
amach anseo; 

■ Soláthar á dhéanamh
d’úsáid fuinnimh
inathnuaite sa réigiún.

Iarmhairtí i gcás nach
ndéanfar gníomh 

■ Ní bheidh aon chumas ag
an líonra freastal ar
chustaiméirí nua sa
mheántéarma agus titfidh
iontaofacht an tsoláthair
do chustaiméirí a bheidh
ann go mór faoi bhun
ghnáthchaighdeáin
idirnáisiúnta; 

■ Ní bheidh cumas
leordhóthanach sa líonra le
go bhféadfar cumhacht
bhreise inathnuaite a
onnmhairiú tríd an
idirnascaire Thoir-Thiar atá
beartaithe; laghdóidh sé
sin giniúint inathnuaite
uaireanta, rud a laghdóidh
tráchtálacht forbairtí
inathnuaite agus mar
thoradh air sin, laghdófar
an dóchúlacht go ndéanfar
an dul chun cinn a
theastóidh.

€800m infheistíocht iomlán 
mheasta i Réigiún an 
Oirthir le GRID25

CINNTEOFAR LE GRID25 GO MBEIDH AN TARDÁN IS FEARR
IS FÉIDIR AG ÉIRINN I DTÉARMAÍ CÓRAIS LEICTREACHAIS
DEN SCOTH A BHEIDH IOMAÍOCH AGUS INBHUANAITHE.
Ní dheánfar freastal do riachtanais na gcliant baile
atá againn faoi láthair ná do riachtanais na gcliant
baile nua, gan é. 

Téann an phríomh-phíblíne tarchurtha
gáis idir Baile Átha Cliath agus
Gaillimh trí réigiún Lár na Tíre i ngar
do stáisiúin tarchurtha i mBaile Átha
Luain, Éadan Doire, Cionn Átha Gad
agus sa Mhuileann gCearr. 

Tá acmhainní gaoithe measartha ar
fáil i réigiún Lár na Tíre. Tá trí stáisiún
mhóna ag stáisiúin Bhéal Átha Liag,
Dhroichead na Sionainne agus Chois
Loinge. Cuirtear soláthar ar fáil sa
réigiún trí líonra mogallach 110 kV den
chuid is mó cé go dtéann roinnt línte
220 kV agus 400 kV le toilleadh níos
airde tríd lena gcuirtear poitéinseal ar
fáil do sholáthairtí méadaithe móra. 

Príomhfhorbairtí 
Meastar go méadóidh an t-éileamh i
réigiún Lár na Tíre breis agus 40%
faoin mbliain 2025. Meastar go
mbeidh suas le 160 MW de
thonnfhuinneamh ann. 

Beidh na nithe seo a leanas san
áireamh i bhforbairt eangaí sa réigiún: 

■ Infheistíocht bhreise de
thuairim is €310m trí 225 km
den líonra tarchurtha a
uasghrádú agus ciorcad 
nua a thógáil; 

■ Úsáid a bhaint as an líne 400 kV
atá ann cheana chun an líonra
110 kV timpeall Phort Laoise a
neartú agus a chur ar chumas
leanúint leis an bhforás láidir 
i gCill Dara agus i Laois 
a sholáthar; 

■ Atreisiú chun freastal ar an
méadú leanúnach atá ar éileamh
sna bailte geataí Baile Átha
Luain, an Muileann gCearr agus
Tulach Mhór; 

■ Le huasghrádú, éascófar
sreabha cumhachta ó fhoinsí
inathnuaite mar aon le
gnáthfhoinsí agus déanfar úsáid
na gconairí cumhachta atá ann
cheana féin a uasmhéadú. 

€310m infheistíocht iomlán
mheasta i Réigiún 
Lár na Tíre le GRID25 

Buntáistí 

■ Déanfar freastal ar mhéadú
ar éileamh amach anseo; 

■ Beidh áirithiú soláthair
níos fearr ann chuig an
réigiún; 

■ Le cumas tarchurtha níos
fearr, féadfar cur le
ceangail ghiniúna
inathnuaite sa réigiún; 

■ Cumas sa líonra le go
bhféadfaí dul i mbun
ghiniúint theirmeach ar
scála beag sa réigiún. 

Iarmhairtí i gcás nach
ndéanfar gníomh 

■ Ní bheidh aon chumas ag
an líonra freastal ar
chustaiméirí nua laistigh
de roinnt blianta agus
titfidh iontaofacht an
tsoláthair do chustaiméirí a
bheidh ann go mór faoi
bhun ghnáthchaighdeáin
idirnáisiúnta laistigh de na
cúig nó deich mbliana atá
amach romhainn; 

■ Ní bheidh aon chumas ag
an líonra le go bhféadfar
giniúint inathnuaite
bhreise a cheangal leis. 

Tá acmhainní maithe gaoithe sa
réigiún seo. Faoi láthair téann líonra
220 kV tríd an réigiún lena gcuirtear
soláthar ardchumais ar fáil don réigiún
agus tá líonra bunúsach 110 kV feadh
an réigiúin. 

Tá saoráidí giniúna móra atá in ann
breosla a láimhseáil cheana féin ag
stáisiún an Oileáin Mhóir. Téann an
príomhlíonra tarchurtha gáis idir
Corcaigh agus Baile Átha Cliath tríd
an réigiún. D’fhéadfaí saoráid an
Oileáin Mhóir agus láithreáin ghiniúna
eile a d’fhéadfadh a bheith ann a
cheangail leis an líonra tarchurtha
gáis amach anseo. 

Príomhfhorbairtí 
Meastar go dtiocfaidh méadú breis
agus 45% ar éileamh sa réigiún seo
faoin mbliain 2025. Meastar go
mbeidh 335 MW de ghiniúint ghaoithe
ón bhfarraige agus 445 MW de
ghiniúint ghaoithe eischósta  i
Limistéar A ar an léarscáil agus ba
chóir go mbeadh 210 MW de ghiniúint
ghaoithe ón bhfarraige i Limistéar B. Le
hidirnascaire nua ón reigiún seo chuig
an mBreatain Mhór nó chuig mórthír
na hEorpa beifear in ann cumhacht a
onnmhairiú nó a allmhairiú nuair is cuí. 

Beidh na nithe seo a leanas san
áireamh i bhforbairt eangaí sa réigiún:

■ Teastóidh infheistíocht bhreise
de thuairim is €830m chun
tuairim is 490 km den líonra atá
ann cheana féin a uasghrádú
agus chun infrastruchtúr nua 
a thógáil; 

€830m

Buntáistí 

■ Leis na tograí, cinnteofar
áirithiú soláthair chuig
príomhlimistéir uirbeacha
agus chuig an réigiún
iomlán; 

■ Beifear in ann cur go mór le
ceangail ghiniúna
inathnuaite sa réigiún; 

■ Féadfar freastal ar an
méadú ar éileamh amach
anseo ó úsáideoirí tionscail
agus baile araon.  

Iarmhairtí i gcás nach
ndéanfar gníomh 

■ Ní bheidh aon chumas ag
an líonra freastal ar
chustaiméirí nua laistigh
de roinnt blianta agus
titfidh iontaofacht an
tsoláthair do chustaiméirí a
bheidh ann go mór faoi
bhun ghnáthchaighdeáin
idirnáisiúnta laistigh de na
cúig nó deich mbliana atá
amach romhainn; 

■ Ní bheidh aon chumas ag
an líonra le go bhféadfar
tuilleadh ginniúna
inathnuaite a cheangal;
beidh drochthionchar aige
sin ar chumas na hÉireann
a spriocanna inathnuaite a
bhaint amach agus ar a
soláthairtí fuinnimh
inbhuanaithe
fadtéarmacha. 

■ Ní bheifear in ann
idirnascadh breise a
dhéanamh sa réigiún seo. 

infheistíocht iomlán
mheasta i Réigiún an
Oirdheiscirt le GRID25

■ Na naisc 220 kV go Baile Átha
Cliath agus go Corcaigh a neartú
chun sreabha cumhachta níos
mó a éascú; 

■ Na líonraí a thugann soláthar
chuig na príomhchathracha
agus bailte sa réigiún a neartú; 

■ An t-infrastruchtúr atá ann a
atreisiú, lena n-áirítear ciorcaid
110 kV agus 220 KV a uas-rátáil
agus úsáid na gconairí atá ann
cheana féin a uasmhéadú nuair
is féidir. 

€730m

Buntáistí

■ Áirithiú soláthair níos fearr
ann chuig an réigiún; 

■ Líon níos mó de
ghineadóirí inathnuaite
ceangailte; 

■ Le líonra níos fearr, beifear
in ann giniúint inathnuaite
a onnmhairiú ón réigiún; 

■ Féadfar freastal ar an
méadú mór ar éileamh
amach anseo ó úsáideoirí
tionscail agus baile araon.  

Iarmhairtí i gcás nach
ndéanfar gníomh 

■ Ní bheidh aon chumas 
ag an líonra freastal ar
chustaiméirí nua sa
ghearrthéarma go
meántéarma agus titfidh
iontaofacht an tsoláthair
do chustaiméirí a bheidh
ann go mór faoi bhun
ghnáthchaighdeáin
idirnáisiúnta; 

■ Ní bheidh aon chumas ag
an líonra le go bhféadfar
tuilleadh ginniúna
inathnuaite a cheangal; ós
rud é  gur réigiún saibhir ó
thaobh ábhar inathuaite de
é réigiún an Iardheiscirt,
beidh drochthionchar aige
sin ar chumas na hÉireann
a spriocanna inathnuaite 
a bhaint amach agus ar 
a soláthairtí fuinnimh
inbhuanaithe
fadtéarmacha. 

infheistíocht iomlán
mheasta i Réigiún an
Iardheiscirt le GRID25

■ Líonra Chorcaí a neartú le 
go bhféadfar cumhacht a
onnmhairiú ón dá ghineadóir
mhóra ghásdóiteacha in
Oirthear Chorcaí; 

■ Atreisiú beartaithe eangaí chun
méideanna mór giniúna gaoithe
a cheangal; 

■ Cumas a neartú go mór idir an
Iardheisceart agus an
Oirdheisceart le go bhféadfaidh
cumhacht bhreise sreabhadh ó
fhoinsí inathnuaite mar aon le
gnáthfhoinsí chun freastal ar
éileamh i gcodanna eile den tír. 

Tá acmhainní inathnuaite nádúrtha 
do theicneolaíochtaí gaoithe agus
farraige go flúirseach i gCorcaigh 
agus i gCiarraí go háirithe. Cuireann
hidrighiniúint ar an Laoi fuinneamh
inathnuaite leis an Eangach
Leictreachais Náisiúnta freisin. 

Tá saoráidí do ghiniúint theirmeach
ag an Mhuiríne i gCathair Chorcaí agus
ag Áth Fhada in Oirthear Chorcaí agus
tá pleananna go mór chun cinn do
ghineadóirí nua ag Áth Fhada agus ag
an nGeata Bán. Téann an líonra gáis i
ngar don chóras tarchurtha ag go leor
pointí eile, rud a thugann deis do
ghiniúint ghásdóiteach sa réigiún. 

Tá an líonra tarchurtha sa réigiún
comhdhéanta de chiorcaid 220 kV
agus 110 KV araon.  

Príomhfhorbairtí 
Meastar go dtiocfaidh ardú 60% ar
éileamh sa reigiún faoin mbliain 2025.
Meastar go mbeidh suas le 730 MW de
chumhacht ón ngaoth agus 145 MW de
thonnchumhacht i Limistéar A agus
meastar go mbeidh suas le 880 MW
agus 40 MW den dá theicneolaíocht
faoi seach i Limistéar B. Déanfar
codanna móra den líonra a uasghrádú
chun freastal don méadú sin ar
éileamh agus ar ghiniúint inathnuaite. 

Beidh na nithe seo a leanas san
áireamh i bhforbairt eangaí sa réigiún:

■ Déanfar €730m a infheistiú in
infrastruchtúr sa réigiún, lena 
n-áirítear uasghrádú tuairim is
130 km de líonra tarchurtha
agus forbairtí tarchurtha nua; 

TÁ SÉ RIACHTANACH GRID25 A CHUR I BHFEIDHM
MÁ TÁTHAR CHUN SPRIOCANNA NA HÉIREANN
MAIDIR LE LEICTREACHAS A GHINIÚINT Ó FHOINSÍ
INATHNUAITE A BHAINT AMACH.
Gan é, bhainfí an bonn ó iarracht na hÉireann astaíochtaí
CO2 a laghdú agus bhainfí an bonn freisin óna hiarracht a
cuid spriocanna a bhaint amach maidir le húsáid foinsí
inathnuaite d’fhonn reachtaíocht a chomhlíonadh. 



Mar a léirítear thuas, braithfidh
riachtanais cumais eangaí amach
anseo ar éileamh fadtéarmach na
gcustaiméirí ar leictreachas, ar aschur
ó ghineadóirí a thógfar chun an t-
éileamh sin a sholáthar agus ar na
sreabha thar idirnaisc le córais eile. Tá
sé déanta amach ag EirGrid, bunaithe
ar a fhís maidir le 2025, go dteastóidh
méadú mór ar thoilleadh eangaí.
Déantar plé sna codanna seo a leanas
ar na roghanna teicniúla maidir leis an
gcumas a bheidh riachtanach a chur ar
fáil agus ar na tionscnaimh taighde
agus forbartha a bhfuil EirGrid ina
mbun lena chinntiú go bhfuil sár-
chleachtas in úsáid. 

Línte leictreachais lastuas 
agus faoi thalamh
Is línte lastuas an ghnáthfhoirm
tarchurtha ar fud an domhain.  Tá línte
comhdhéanta de thrí cinn de sheoltóirí
a iompraíonn cumhacht ó ghineadóirí
chuig ualaigh agus in go leor cásanna,
chuig dhá shreang thalmhaithe a
chuidíonn leis an gciorcad a chosaint
ó fhabhtanna tintrí. Tacaíonn cuaillí
adhmaid nó struchtúir chrainn
chruach leis na sreanga sin. 

Ní féidir ciorcaid ardvoltais (HV) a
leagan faoi thalamh ach nuair a
úsáidtear cáblaí speisialta ardvoltais
atá deartha go sonrach le húsáid faoi
thalamh. Ní mór do sheoltóirí i gcáblaí
HV faoi thalamh a bheith inslithe go
mór chun ciorrú amach idir an seoltóir
agus an talamh timpeall an chábla a
sheachaint. Mar thoradh air sin, tá na
costais a bhaineann le cábla a
shuiteáil faoi thalamh i bhfad níos
airde ná na costais a bhainean le líne
lastuas a shuiteáil. 

Cosnaíonn sé i bhfad níos lú airgid
línte lastuas a thógáil seachas cáblaí
faoi thalamh. Tá sé níos éasca
fabhtanna a dhéanamh amach ar línte
lastuas agus is féidir iad a dheisiú ar
shlí níos tapúla agus dá bhrí sin tá

siad níos saoire agus níos iontaofa ná
cáblaí faoi thalamh. Cé go bhfuil
tionchar acu maidir leis an dearbh-
thimpeallacht áitiúil, déantar é sin a
íoslaghdú a mhéid agus is féidir le linn
tógála agus pleanála. 

Ar fud an domhain, ní úsáidtear
cáblaí ardvoltais (HV) faoi thalamh ach
amháin nuair nach féidir bealach a
fháil do línte lastuas. Bíonn cásanna
den sórt sin ann, mar shampla, nuair a
bhíonn ceann nó níos mó de na nithe
seo a leanas i gceist leis an limistéar a
chaithfear trasnú:  

■ Limistéar uirbeach faoi
fhoirgnimh nach bhfuil aon spás
ann do struchtúir thacaíochta; 

■ Limistéar ina bhfuil an iliomad
línte lastuas ann cheana féin; 

■ Limistéar sách leathan 
d’uisce domhain; 

■ Limistéar áilleachta 
nádúrtha uathúil. 

Tá dhá phríomhchúis ann a n-
úsáidtear cáblaí faoi thalamh chomh
hannamh sin ag voltais tarchurtha (110
kV, 220 kV agus 400 kV). Ar an gcéad
dul síos, tá an costas caipitiúil a
bhaineann le cábla a shuiteáil i bhfad
níos airde ná a chomhionann de líne
lastuas agus ar an dara dul síos níl
feidhmíocht oibríochtaí chábla faoi
thalamh chomh maith le feidhmíocht
oibríochta líne lastuas.  Dá airde an
voltas oibríochta is láidre a bheidh an
cás i bhfabhar líne lastuas.  

Cé go gcuirtear roinnt línte faoi
thalamh go hidirnáisiúnta, níl ansin
ach cion beag den méid atá ann. 

Léirítear le staitisticí ó na 23 tír
Eorpacha a dhéanann suas an tAontas
do Tharchur Leictreachais a
Chomhordú (UCTE) nach raibh ach
1.7% dá gcomheangacha Ardvoltais
bhreise (i.e., 220 kV agus os a chionn
sin) comhdhéanta de cháblaí faoi
thalamh sa bhliain 2006. B’ionann an
figiúr comparáideach do Phoblacht 

ROGHANNA TEICNIÚLA
D’FHORBAIRT EANGAÍ 

AGUISÍN A 

na hÉireann agus 4.7%. Mar
chontrárthacht air sin, ag voltais
tarchurtha faoi 220 kV, tá an leibhéal
úsáide in Éirinn maidir le cáblaí faoi
thalamh níos ísle ná ár gcomharsana
Eorpacha. Dá bhrí sin, is ag an voltas
seo, 110 kV, ar féidir le Eirgrid níos 
mó machnaimh a dhéanamh ar 
cháblaí a úsáid. 

Nuair a bhíonn tionscadal tarchurtha
á bhreithniú as féin áfach, ní féidir 
cás teicniúil ná cás eacnamaíochta a
dhéanamh do chábla faoi thalamh a
shuiteáil, fiú ag 110 kV, murar limistéar
faoi fhoirgnimh, limistear leathan uisce
nó limistéar ina bhfuil an iliomad línte
lastuas ann cheana féin a bhíonn i
gceist. Tá línte ar voltas níos ísle
curtha faoi thalamh i roinnt tíortha,
ach ar na cúiseanna a luaitear thuas,
níl sé mar pholasaí ag aon tír línte
ardvoltais a chur faoi thalamh.

Cúiseanna le bheith ag tógáil 
ag 400 kV  
De ghnáth, tá a thrí oiread cumais ag
líne 400 kV ná mar atá ag líne 220 kV
agus freastalófar ar riachtanais
fhadtéarmacha ar shlí níos éifeachtúla
le líne 400 kV. Dá bhrí sin, bealach
amháin chun líon na líonta nua a
laghdú san fhadtéarma is ea an 
voltas 400 kV a úsáid. 

Ní bhíonn an oiread caillteanais i
gceist le sreabhadh cumhachta ar líne
400 kV is a bhíonn ar an sreabhadh
comhionann ar líne 220 kV.  Dá bhrí
sin, tacaíonn tógáil ag 400 kV le
comhchuspóir an Aontais Eorpaigh
agus an Rialtais cur le héifeachtúlacht
fuinnimh. 

Is féidir éifeachtúlacht chomhchosúil
agus níos mó ó thaobh cumais de a
bhaint amach le líne 220 kV atá ann a
uasghrádú go líne 400 kV.  Ach, chun é
sin a dhéanamh, chaithfí an líne 220
kV atá ann a thógáil as seirbhís, í a
bhaint anuas agus líne nua 400 kV a
thógáil ar an mbealach céanna. Ní

fhéadfadh an córas feidhmiú gan líne
220 kV amháin do thréimhse fhada, 
ní fhéadfadh sé feidhmiú agus roinnt
línte as seirbhís ag an am céanna mar
a bheadh i gceist dá mba rud é go
ndéanfaí na línte 220 kV a uasghrádú
faoin mbliain 2025. 

Ciorcaid atá ann cheana féin 
a uas-rátáil
Tá curtha leis an spéis cur le cumas 
na gciorcad atá ann cheana féin chun
leibhéil chumhachta níos airde a
iompar le blianta beaga anuas ag
roinnt fachtóirí, lena n-áirítear srianta
airgid agus deacrachtaí maidir le cead
pleanála a fháil d’infrastruchtúr nua. 

Braitheann cumas líne tarchurtha
cumhacht a iompar den chuid is mó ar
an gcineál seoltóra atá in úsáid, airde
an tseoltóra os cionn na talún agus ar
an voltas oibríochta. Is próiseas é uas-
rátáil ina gcuirtear le cumas iompair
reatha línte ardvoltais atá ann cheana
féin trí straitéisí nó teicnící éagsúla 
a úsáid. 

Tá roinnt cásanna uas-rátála éagsúla
ann ar féidir iad a fheidhmiú i gcás 
na hÉireann. 

Is féidir roinnt línte tarchurtha a
uas-rátáil trí díreach roinnt de na
struchtúir tacaíochta a ardú le go
bhféadfar níos mó cumhachta a
tharchur trí na seoltoirí gan cur isteach
ar scóipeanna leictreacha talún.
Cuirfidh cumas an tseoltóra áirithe sin
an chumhacht riachtanach a iompar
teorainn leis an modh sin. 

Chun dul i ngleic leis an teorainn 
sin ar chumas seoltóra, is féidir dul i
mbun uas-rátála trí sheoltóirí le cumas
níos airde a chur in ionad na seoltóirí
atá ann cheana féin agus trí na
struchtúir tacaíochta a neartú agus/nó
ar ardú.  Tá go leor cineálacha seoltóirí
ar fáil, agus tá an líon sin ag dul i
méid, agus tá cumas iompair, costais
agus taithí seirbhíse éagsúla ag gach
ceann díobh sin. Tá sé de rún againn

seoltóirí ardchumais nua a úsáid nuair
is cuí agus nuair is inacmhainne sin. 

Sa chás nach bhfreastalófar ar
riachtanais le struchtúir a ardú agus
seoltóirí a athsholáthar, féadfar cur
tuilleadh le cumas aistrithe
cumhachta trí líne le cumas níos airde
a chur in ionad líne tarchurtha atá ann
cheana féin feadh an bhealaigh
chéanna. De ghnáth nuair a dhéantar
líne 220 kV a chur in ionad líne 110 kV,
úsáidtear túir laitíse chruach in ionad
struchtúir cuaillí adhmaid. 

Bíonn deiseanna ann freisin línte
tarchurtha atá ann cheana féin a uas-
rátáil nuair a bhítear i mbun clár
athchóirithe nuair a chaithfí obair
fhorleathan a dhéanamh ar na línte 
sin ar aon nós. 

Is é an polasaí atá againn, gach
deis uas-rátála a scrúdú ina mbeidh
infrastruchtúr agus bealaí líne atá ann
cheana féin in úsáid chun tógáil as a
nua a íoslaghdú nuair is féidir. 

Mar chuid den phróiseas, cuirfear
tús le teicneolaíochtaí nua a fhéadfar
a úsáid, a scrúdú go géar. D’fhéadfadh
deiseanna den sórt sin teacht chun
cinn i bhfoirm cineálacha seoltóra nua
nó i bhfoirm teicnící monatóireachta a
úsáid lena bhféadfar a chur ar chumas
na gciorcad atá ann cheana féin níos
mó cumhachta a iompar. 

Leagan amach túir
Tá forbairt á déanamh ar thúir
tarchurtha a leagan amach le 70
bliain anuas, ó na luathlínte déchuaillí
adhmaid atá fós in úsáid inniú go
leagan amach laitíse cruach agus
aonchuaille. 

Maidir le gach tionscadal nua, tá túir
a bhfuil leagan amach éifeachtúil agus
barrmhaith acu á bhforbairt agus is é
an phríomhghné a bhaineann leis na
túir sin ná dearbhthionchar laghdaithe
mar go bhfuil túir níos ísle, líon níos lú
de theantóga cruach sa struchtúr nó
struchtúir nua aonchuaille chaola, iad

go léir ar chruthanna agus ar
mhéideanna éagsúla, ar fáil.   

Agus ábhair nua-aimseartha ar fáil
anois, tá go leor roghanna ar fáil i
ndáil le cumraíochtaí inmheánacha,
méid, ábhar, dath agus críochnúlacht
gach struchtúir agus aird ar iarmhairtí
comhshaoil, pleanála agus praiticiúla
gach rogha. 

Mar chuid de na forbairtí nua go léir,
rachfar i mbun imscrúdaithe maidir le
leagan amach cuí an struchtúir agus
na dearthaí reatha go léir agus cinn a
thagann chun cinn á gcur san áireamh
chun an tionchar ar an timpeallacht
atá ann a íoslaghdú. 

Is éard atá mar chuspóir leis sin ná
teorainn a chur le haon tionchar a
bheadh ar infrastruchtúr tarchurtha
nua ar an tírdhreach trí leagan amach
túir agus roghnú láidir bealaí a chur
le chéile.

Sruth Díreach Ardvoltais (HVDC)
Is i sruth ailtéarnach (AC) a dháiltear
an leictreachas ar thomhaltóirí
leictreachais in Éirinn mar a dhéantar i
dtíortha eile uile an domhain.  

Is AC atá i gceist freisin leis an
leictreachas a ghintear i stáisiúin
chumhachta na hÉireann. Cuirtear an
nasc idir na stáisiúin chumhachta
agus an líonra dáilte ar fáil leis an
Eangach Tarchurtha ardvoltais. Dá bhrí
sin oibríonn an Eangach Tarchurtha le
leictreachas AC chomh maith. 

Dá mba rud é go n-oibreofaí
eangach tarchurtha le sruth díreach
(DC), bheadh sé riachtanach stáisiún
tiontaire AC/DC a shuiteáil ag gach
stáisiún cumhachta agus ag gach
point ceangailte leis an líonra dáilte.
De ghnáth, cosnaíonn stáisiúin
tiontaire AC/DC den sórt sin
deicheanna de mhilliúin Euro. Cé go
bhfuil costas in aghaidh an
chiliméadair de chábla HVDC faoi
thalamh agus línte lastuas níos saoire
ná a gcomhionanna AC, ní dhéanann



Straitéis chun Eangach Leictreachais na hÉireann a Fhorbairt46

an costas mór a bhaineann le stáisiúin
tiontaire úsáid fhorleathan HVDC an-
tarraingteach, ach amháin do bhulc-
aistrithe thar achair fhada nuair a
bhíonn an choigilt maidir le línte nó
cáblaí níos mó ná na costais bhreise a
bhaineann le stáisiúin tiontaire.  

Ciallaíonn an gá go bhfreagródh an
córas cumhachta láithreach do
mhéaduithe i soláthar agus in éileamh
nach féidir teicneolaíocht HVDC a
úsáid do phríomhchóras eangaí, cé go
bhféadfadh ról a bheith aici i roinnt
imthosca teoranta: 

■ Is féidir nasc AC go DC go AC a
úsáid nuair atá dhá líonra AC
neamhspleácha le nascadh le
chéile agus gur mian lena n-
oibreoirí faoi seach go leanfadh
a gcórais ar aghaidh ag oibriú
ag minicíochtaí éagsúla. Bheadh
smacht iomlán ag oibreoir an
stáisiúin tiontaire ar an méid
agus ar threo shreabhadh na
cumhachta leictrí arna aistriú
idir an dá chóras. Sampla de sin
is ea an tIdirnascaire Thoir-Thiar
idir Éire agus an Bhreatain
Bheag atá beartaithe ag EirGrid. 

■ Tá tarchur DC níos oiriúnaí ná AC
nuair atá go leor cumhachta le
haistriú thar achar an-fhada ar
chiorcad gathach (i.e., ciorcad
nach ciorcad mogallach é). De
ghnáth, d’úsáidfí línte lastuas
HVDC chun 1,000 MW nó níos
mó a bhogadh thar achair níos
faide ná 650 km. De ghnáth
úsáidtear cáblaí faoi thalamh nó
faoi uisce chun 250 MW nó níos
mó a bhogadh thar achair níos
faide ná na deicheanna de
chileaméadair. Sampla de chás
ina dtiocfadh sé sin chun cinn is
ea trasnú fada faoin fharraige
mar é sin atá beartaithe don
Idirnascaire Thoir-Thiar. 

Imscrúdaíonn EirGrid gach
teicneolaíocht nua agus bíonn siad
cothrom le dáta ina leith. Is léir

d’EirGrid an poitéinseal a bhaineann le
HVDC an bulcfhuinneamh a ghintear ó
chnuasaigh de ghineadóirí fuinnimh
inathnuaite a tharchur ó na limistéir
iargúlta ina mbíonn siad de ghnáth
agus ó na háiteanna a mbeifí ag súil
go mbeadh an Eangach Tarchurtha atá
ann cheana féin lag chuig limistéir ina
bhfuil an Eangach Tarchurtha láidir
cheana féin. Mar thoradh air sin, tá
staidéar teicniúil coimisiúnaithe ag
EirGrid i gcomhpháirtíocht le Northern
Ireland Electricity (NIE), maidir lena
bhféadfaí ciorcaid HVDC a chur i
bhfeidhm ar oileán na hÉireann. 

Taighde agus Forbairt
Beidh níos mó roghanna
teicneolaíochta ar fáil chun GRID25 a
chur i bhfeidhm de réir mar a rachfar i
mbun Taighde agus Forbartha. Beidh
EirGrid ag dul i mbun tionscnamh sna
réimsí seo a leanas lena n-éascófar 
an Straitéis a chur i bhfeidhm agus
sárchleachtas á chur san áireamh:

• Monatóireacht dhinimiciúil ar
ualú línte; 

• Cineálacha seoltóirí; 

• Leagan amach túir; 

• Coincheapanna maidir le
‘hEangach Chliste’; 

• Teicneolaíocht agus úsáid cáblaí
faoi thalamh. 

Baineann fearais a shuiteáil chun
monatóireacht a dhéanamh ar ualú
líne agus an timpeallacht aeráide le
monatóireacht dhinimiciúil a
dhéanamh ar ualú línte.  D’fhéadfaí, le
eolas dinimiciúil ar an timpeallacht,
leagan amach línte agus coinníollacha
an chórais a chomhnascadh, a chur ar
chumas ciorcaid atá ann cheana féin
níos mó cumhachta a iompar. Tá líne
shainiúil roghnaithe ag EirGrid agus tá
treoirthionscadal á chur i bhfeidhm. 

Le teicneolaíochtaí nua, éascaítear
forbairt cineálacha seoltóirí nua. Tá
cineálacha seoltóirí ardchumais
éadroma á bhforbairt. Le tréithe

éadroma agus tréithe forbartha teirmí
laghdaithe, d’fhéadfaí seoltóirí den
sórt sin a shuiteáil ar struchtúir atá
ann cheana féin agus níos mó cumais
a fháil gan dearbhathruithe ar líne 
ná cearta slí breise. Déanfar
infhaighteacht agus infheidhmeacht
teicneolaíochtaí den sórt sin maidir 
le hEangach na hÉireann a scrúdú. 

Déanfar leagan amach cuí an
struchtúir, ina gcuirfear na dearthaí
reatha agus na dearthaí a thiocfaidh
chun cinn san áireamh, a imscrúdú le
go n-úsáidfear an struchtúr cuí i
ngach forbairt chun an tionchar ar an
timpeallacht atá ann a íoslaghdú.
Fiosrófar freisin an cumas struchtúir
220 kV atá ann cheana féin a athrú 
go oibríocht 400 kV. 

Is téarma é an coincheap maidir le
‘hEangach Chliste’ a úsáidtear chun
tagairt a dhéanamh d’eangacha ina n-
úsáidtear cumarsáid dhébhealaigh
láidir agus trealamh cliste agus lena
dtacaítear le níos mó rannpháirtíochta ó
úsáideoirí na heangaí maidir le cur le
héifeachtúlacht, iontaofacht agus
sábháilteacht oibriú na hEangaí agus le
seachadadh cumhachta.  Tá bearta
rialaithe leictreonacha mar SCADA agus
lascachán cianrialaithe atá in úsáid go
héifeachtach in Éirinn le blianta fada
anuas san áireamh in Eangacha Cliste.
Déanfar monatóireacht ar fhorbairtí eile
in Eangacha Cliste mar chomhtháthú
agus úsáid méadar cliste i bhfeidhmiú
an chórais agus tabharfar isteach iad
mar réitigh teicneolaíochta nuair is cuí. 

Leanfar ar aghaidh le teicneolaíocht
agus úsáid cáblaí faoi thalamh a
athbhreithniú. Tá staidéar teicniúil
coimisiúnaithe ag EirGrid i
gcomhpháirtíocht le Northern Ireland
Electricity (NIE), maidir lena bhféadfaí
ciorcaid HVDC a chur i bhfeidhm ar
oileán na hÉireann. Tá EirGrid
rannpháirteach in obair atá á déanamh
tríd an eagraíocht idirnáisiúnta CIGRE
maidir le cáblaí i gcórais chumhachta. 

AGUISÍN A ROGHANNA TEICNIÚLA D’FHORBAIRT EANGAÍ 

GLUAIS 
AGUISÍN B

A
AC 
Sruth Ailtéarnach 

C
Cábla faoi thalamh  
Seoltóir leictreachais inslithe
atreisithe a chuirtear faoi thalamh. 

Ciorcad 
Is conair dhúnta é ciorcad leictreach 
a fhoirmítear le hidirnascadh
comhpháirteanna leictreacha, mar 
líne lastuas nó claochladán, ar féidir 
le sruth leictrachais dul tríd.

Córas Tarchurtha 
Féach “Eangach” 

E
Eangach 
Is líonra mogallach de línte agus
cáblaí ardvoltais (400 kV, 220 kV agus
110 kV) é an córas tarchurtha chun
bulcsholáthar leictreachais a tharchur
timpeall na hÉireann. Úsáidtear na
téarmaí Eangach, líonra tarchurtha
leictreachais agus córas tarchurtha go
hin-idirmhalartaithe sa cháipéis seo. 

Eangach Cliste 
Líonra nó “Eangach” tarchurtha agus
dáilte leictreachais claochlaithe ina n-
úsáidtear cumarsáid dhébhealaigh
láidir, ardbhraiteoirí agus ríomhairí
dáilte chun éifeachtúlacht, iontaofacht
agus sábháilteacht a fheabhsú maidir
le cumhacht a chur ar fáil agus a úsáid.  

EirGrid 
Is cuideachta é EirGrid atá faoi
úinéireacht stáit, is é an tOibreoir
Córais Tarchurtha leictreachais
neamhspleách (TSO) in Éirinn é agus
is é an tOibreoir Margaidh (MO) é sa
chóras trádála leictreachais
mórdhíola.

G
Giniúint Inathnuaite  
Giniúint ó fhoinsí fuinnimh inathnuaite
mar an ghaoth, tonnta, taoide,
bithmhais agus cealla fótavoltacha. 

Giniúint Thraidisiúnta  
Cineálacha teicneolaíochtaí giniúna 
a bhí ann sular tháinig gineadóirí
fuinnimh inathnuaite chun cinn. 

H
HVAC 
Sruth Ailtéarnach Ardvoltais – an
caighdeán maidir le giniúint, tarchur
agus dáileadh leictreachais ar fud 
an domhain. 

HVDC 
Sruth Díreach Ardvoltais 

L
Líne Lastuas
Ciorcad comhdhéanta de sheoltóirí
agus stuchtúir tacaíochta túir nó
cuaillí. 

S
Seoltóir  
Sreang mhiotail atá in ann sruth
leictreachais a iompar. 

T
Tiontaire AC/DC
Comhéadan idir córais AC agus 
DC comhdhéanta de threalamh
leictreonach a choigeartaíonn sruth
AC go DC nó inbhéartaíonn sruth 
DC go AC.

U
Uas-rátáil
Seoltóir, túir nó voltas líne lastuas a
athrú chun cur lena chumas cumhacht
a iompar. 

